Նախագիծ

-------------------

Արձանագրային

 «Հայաստանի  Հանրապետության քրեական  օրենսգրքում փո​​փո​խու​թյուն
 կատարելու  մասին»  Հայաստանի Հան​րապետության օրենքի նա​խա​գծի 
վերաբերյալ Հայաստանի Հանրապետության կառավարության եզրակա-

​ցու​թյան նախագծի մասին
---------------------------------------------------------------------------------------

             Հավանություն տալ «Հայաստանի Հանրապետության քրեական օրենսգրքում փոփոխություն կատարելու մասին» Հայաստանի Հան​րապե​տու​թյան օրենքի նա​խա​գծի վերաբերյալ Հայաստանի Հանրապետության կա​ռավարության եզրա​կա​ցու​թյան նախագծին և այն սահմանված կարգով ներկայացնել Հայաստանի Հանրա​պե​տու​թյան Ազ​գային ժողով:












Հ. Թովմասյան







       ԳԵՎՈՐԳ ՊԵՏՐՈՍՅԱՆ

Ամալյա Ենգոյան _______________ ,,      ,, սեպտեմբերի 2011 թ.
Արթուր Սարգսյան ______________ ,,      ,, սեպտեմբերի 2011 թ.

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ԱԶԳԱՅԻՆ   ԺՈՂՈՎԻ   ՆԱԽԱԳԱՀ
  պարոն  ՀՈՎԻԿ ԱԲՐԱՀԱՄՅԱՆԻՆ

Հարգելի պարոն Աբրահամյան

Ձեզ ենք ներկայացնում Հայաստանի Հանրապետության կառավարության եզրա​կա​ցությունը Հա​յաստանի Հանրա​պետու​թյան Ազ​գա​յին ժողովի պատգա​մա​վորներ​ Գալուստ Սահակյանի, Ռաֆիկ Պետրոսյանի, Արամ Սաֆարյանի, Վարդան Բոստանջյանի և Կարինե Աճեմյանի` օրենս​դրա​​կան նա​խա​​ձեռ​​նու​​թյան կար​գով ներկայացրած «Հայաստանի Հան​րապետության քրեական օրենս​գրքում փոփոխություն կա​տա​րե​լու մասին» Հայաստանի Հանրապետության օրենքի նա​​խագծի վերաբերյալ:

Նախագծի 1-ին հոդվածով ներկայացված փոփոխությունը հակասում է նույն օրենսգրքի 55-րդ հոդ​վածի 1-ին մասին: Հակասությունը լուծելու համար 55-րդ հոդվածի 1-ին մասում անհրա​​ժեշտ է նախատեսել բացառություն սահմանող դրույթ:

Բացի դրանից, հոդվածի կիրառումը, նկատի ունենալով Հայաստանի Հանրապետության քրեական օրենսգրքի 190-րդ հոդվածի 5-րդ մասով սահմանված հանցակազմերի որոշ առանձնա​հատ​կու​թյունները, գործնականում կարող է անհնար լինել՝ օրինակ, Հայաստանի Հանրապետության քրեական օրենսգրքի 166-րդ, 195-րդ, 198-րդ հոդվածներով նախատեսված հանցագործությունների կատարման արդյունքում ստացված եկամուտների «սեփականա​տե​րե​րին» բացահայտելը:

Ելնելով շարադրվածից, Հայաստանի Հանրապետության կառավարությունը գտնում է, որ ներկայացված օրենքի նախագիծը լրամշակման  կարիք ունի:

Միաժամանակ հայտնում ենք, որ, ներկայացված օրենքի նախագիծը Հա​յաս​տա​​նի Հան​​​րա​պե​տության Ազգային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​րապետության արդարադատության նախարար Հրայր Թովմասյանը:

Օրենքի նախագծի ընդունման դեպքում Հայաստանի Հանրապետու​թյան կառա​վա​րու​թյան որոշման կամ այլ իրավական ակտի ընդունման անհրաժեշ​տու​թյուն չի առաջանում:

Կից ներ​կա​յաց​վող փաստաթղթերում տրվում է օրենքի նախագծի կարգավոր​ման ազ​դե​ցու​​թյան գնահատականները:

Հարգանքով`                    

                                                                                         

   ՏԻԳՐԱՆ  ՍԱՐԳՍՅԱՆ       

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐ



	0078 Երևան, Հալաբյան 41 ա, հեռ. 380389

Էլ. փոստ` press@moj.am


Հայաստանի Հանրապետության 

կառավարության աշխատակազմի ղեկավար 
               պարոն Դ. Սարգսյանին 
Ի կատարումն ՀՀ կառավարության 2011 թ. սեպտեմբերի

15-ի 02/10.1/15217-11 թվակիր հանձնարարականի

Հարգելի պարոն Սարգսյան

Կից ներկայացնում ենք «Հայաստանի Հանրապետության քրեական օրենսգրքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:

Հարգանքով`











Հ. ԹՈՎՄԱՍՅԱՆ

Կատարող` Իրավական ակտերի փորձաքննության գործակալություն,

Ա. Մկրտչյան, հեռ. 380-227

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության քրեական օրենսգրքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ
          «Հայաստանի Հանրապետության քրեական օրենսգրքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ առաջարկություններ չունենք:

          Ներկայացված նախագծի ընդունման դեպքում ՀՀ կառավարության որոշման կամ այլ իրավական ակտի ընդունման անհրաժեշտությունը չկա:

           Միաժամանակ հայտնում ենք, որ Հայաստանի Հանրապետության Ազգային ժողովի պատգամավորներ Հովհաննես Մարգարյանի, Հեղինե Բիշարյանի և Մարզպետունի Մանուկյանի կողմից օրենսդրական նախաձեռնության կարգով, արդեն իսկ, Հայաստանի Հանրապետության կառավարություն է ներկայացվել «Հայաստանի Հանրապետության քրեական օրենսգրքում լրացում և փոփոխություն կատարելու մասին» Հայաստանի Հանրապետության օրենքի նախագիծ, որը նույնպես վերաբերում է ՀՀ Սահմանադրական դատարանի 2011 թվականի հուլիսի 12-ի ՍԴՈ-981 որոշմամբ հակասահմանադրական ճանաչված ՀՀ քրեական օրենսգրքի 55-րդ հոդվածի 4-րդ մասի դրույթներին:
Իրավական ակտերի փորձաքննության

գործակալության պետ`







Կ. ԽՏՐՅԱՆ

	ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
Ն  Ա  Խ  Ա  Ր  Ա  Ր

	0010, Երևան, Մելիք-Ադամյան փող. 1
Հեռ.       (+374 10)  59 53 04
Ֆաքս    (+374 10)  52 42 82
Էլ. փոստ:   minfin@minfin.am
Վեբ կայք:  www.minfin.am
	№

Ձեր №




ՀՀ արդարադատության նախարար

պարոն ՀՐԱՅՐ ԹՈՎՄԱՍՅԱՆԻՆ



Հարգելի պարոն նախարար.


Հայաստանի Հանրապետության վարչապետի 15.09.2011թ. N 02/10.1/15217-11 հանձնարարականի 1-ին կետի կատարման կապակցությամբ հայտնում ենք, որ առաջարկություններ չունենք:

Հարգանքով`










ՎԱՉԵ ԳԱԲՐԻԵԼՅԱՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ արդարադատության նախարար
        պարոն Հրայր Թովմասյանին (հավաք)
   ՀՀ ֆինանսների նախարար 

        պարոն Վաչե Գաբրիելյանին
-----------------------------------------------------------------------------------------     

       ՀՀ վարչապետի հանձնարարությամբ` խնդրում եմ քննության առնել և ներկայացնել եզ​րա​​կացություն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպքում դրանց ընդուն​ման նա​խա​տես​վող ժամկետները:  

     Ժամկետ` 5 օր:

2. ՀՀ արդարադատության նախարար
           պարոն Հրայր Թովմասյանին (հավաք)
    ՀՀ առողջապահության նախարար
          պարոն Հարություն Քուշկյանին 

     ՀՀ էկոնոմիկայի նախարար
           պարոն Տիգրան Դավթյանին 

     ՀՀ ֆինանսների նախարար 

           պարոն Վաչե Գաբրիելյանին
      ՀՀ աշխատանքի և սոցիալական հարցերի նախարար

           պարոն Արթուր Գրիգորյանին

      ՀՀ բնապահպանության նախարար
           պարոն Արամ Հարությունյանին 
--------------------------------------------------------------

     ՀՀ վարչապետի հանձնարարությամբ` խնդրում եմ քննության առնել և տա​լ ՀՀ օրենքի նախագծի ազդեցության գնա​հա​տա​կանը։
     Ժամկետ` 10 օր:

Տիկին Ամալյա Ենգոյանին

պարոն Արթուր Սարգսյանին
-------------------------------------------

         Խնդրում եմ ամփոփել եզրակացությունները և պատրաստել պատասխանի նախագիծ: 
        Ժամկետ` 3 օր:

Դավիթ Սարգսյան

.......-ը .................-ի, 2011....... թ.

հ/հ..........................

Կատարող. Պետրոս Քացախյան
Հեռ. 515731

Նախագիծ
Պ-1234-07.09.2011-ՊԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

Հայաստանի Հանրապետության քրեական օրենսգրքում փոփոխություն կատարելու մասին
Հոդված 1. Հայաստանի Հանրապետության 2003թ. ապրիլի 18-ի քրեական օրենսգրքի 55-րդ հոդվածի 4-րդ մասի վերջին նախադասությունը շարադրել հետեւյալ խմբագրությամբ. 

«Եթե նշված հանցակազմերով գործերի դատաքննությամբ հաստատվում է, որ այդ գույքը օրինական տիրապետումից դուրս է եկել հանցագործության կամ օրենքով չթույլատրված այլ գործողությունների հետեւանքով, ապա այն հանձնվում է սեփականատիրոջը, օրինական տիրապետողին կամ նրանց իրավահաջորդներին:»: 

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 
  
ՀԻՄՆԱՎՈՐՈՒՄ 
ՀՀ համար 2003թ. սեպտեմբերի 29-ից ուժի մեջ մտած ՄԱԿ-ի Անդրազգային կազմակերպված հանցավորության դեմ պայքարի կոնվենցիան, 2004թ. մարտի 1-ից ուժի մեջ մտած Հանցավոր ճանապարհով ստացված եկամուտների լվացման, հետախուզման, առգրավման եւ բռնագրավման մասին Ստրասբուրգի, ՀՀ համար 2008թ. հոկտեմբերի 1-ից ուժի մեջ մտած Հանցավոր ճանապարհով ստացված եկամուտների լվացման, հետախուզման, առգրավման եւ ահաբեկչության դեմ ֆինանսավորման պայքարի մասին Վարշավայի կոնվենցիաները եւ այլ միջազգային-իրավական փաստաթղթերը, ինչպես նաեւ դրանց համապատասխան ընդունված ՀՀ քրեական օրենսդրությունը նախատեսում են դրույթներ, որոնց համաձայն նշված հանցագործությունների կատարման արդյունքում հանցավոր ճանապարհով ստացված գույքը ենթակա է պարտադիր բռնագրավման: Վերոհիշյալ իրավական փաստաթղթերը միաժամանակ որոշակի երաշխիքներ են ամրագրում` ի պաշտպանություն համապատասխան հանցագործությունների զոհերի օրինական շահերի: Մասնավորապես` Վարշավայի կոնվենցիայի 25-րդ հոդվածի համաձայն` մասնակից պետություններն առաջնահերթության կարգով քննում են հանցագործություններից ստացված բռնագրավված գույքը հայցող մասնակից պետությանը վերադարձնելու հարցը` այն հաշվով, որ նա կարողանա փոխհատուցում տրամադրել հանցագործության զոհերին կամ հանցագործություններից ստացված այդպիսի գույքը վերադարձնել սեփականատերերին, այսինքն` ապահովում են զոհերի վնասի փոխհատուցումը եւ այդ հատուցման մատչելիությունը: Չնայած դրան, ՀՀ քրեական օրենսգրքի 55 հոդվածի 4-րդ մասի վերջին նախադասությամբ սահմանված է, որ «Հանցավոր ճանապարհով ստացված գույքը ենթակա է բռնագրավման` անկախ դատապարտյալի կամ որեւէ երրորդ անձի սեփականությունը հանդիսանալու կամ նրանց կողմից տիրապետելու հանգամանքից», եւ չի նախատեսվում տուժողի սեփականության իրավունքի անհրաժեշտ պաշտպանություն, այն է` ՀՀ քրեական դատավարության օրենսգրքի 119 հոդվածի 1-ին մասի 3-րդ կետին համապատասխան գույքը տուժողին վերադարձնելու հնարավորությունը: 

ՀՀ սահմանադրական դատարանն իր 12 հուլիսի 2011թ. ՍԴՈ-983 որոշմամբ Սահմանադրությանը հակասող եւ անվավեր է ճանաչել ՀՀ քրեական օրենսգրքի 55 հոդվածի 4-րդ մասը եւ արձանագրել, որ այդ մասի կարգավորման համաձայն ներհամակարգային հակասություն է առաջացել քրեական եւ քրեադատավարական օրենսդրությունների միջեւ, եւ նույնացվել են դատապարտյալի գույքի բռնագրավման` որպես պատժատեսակի եւ հանցավոր ճանապարհով ստացված գույքի բռնագրավման ինստիտուտները: Ըստ քր. օր. 55 հոդվ. 4-րդ մասի իրավակիրառական պրակտիկայի` հանցավոր ճանապարհով ստացված գույքի բռնագրավման դեպքում այդ գույքն ամբողջությամբ անհատույց անցնում է պետության սեփականությանը` առանց տուժողի (առանց օրինական տիրապետողի( գույքային շահերի ու սեփականության իրավունքի պաշտպանության: 

ՀՀ ԱԺ աշխատանքային խումբը հանցավոր ճանապարհով ստացված գույքն օրինական տիրապետողին հանձնելու վերաբերյալ քր. դատ. օր. 119 հոդվածի 1-ին մասի 3-րդ կետում եղած դրույթը փոքր-ինչ այլ ձեւակերպմամբ վերարտադրել է քրեական օրենսգրքի 55-րդ հոդվածի 4-րդ մասում եւ վերացրել է քրեական ու քրեական դատավարության օրենսգրքերի միջեւ եղած ներհամակարգային հակասությունը: Դրանով իսկ վերացվել է նաեւ ՀՀ քր. օր. 55 հոդվածի 4-րդ մասի` ՀՀ Սահմանադրության 20 հոդվածի 5-րդ մասի (տուժողին պատճառված վնասը հատուցվում է օրենքով սահմանված կարգով( եւ 31 հոդվածի 2-րդ մասի (ոչ ոքի չի կարելի զրկել սեփականությունից, բացառությամբ դատական կարգով` օրենքով նախատեսված դեպքերի( պահանջներին հակասելու հանգամանքը: Մյուս կողմից` ապահովվել է քրեական գործով տուժողի (գույքի օրինական տիրապետողի( շահերի պաշտպանությունը: 



	Հոդված 55.
	Գույքի բռնագրավումը


1. Գույքի բռնագրավումը դատապարտյալի սեփականությունը համարվող գույքը կամ դրա մի մասը հարկադրաբար և անհատույց վերցնելն է` ի սեփականություն պետության:
2. Գույքի բռնագրավման չափը դատարանը որոշում է` նկատի ունենալով հանցագործությամբ հասցված գույքային վնասի, ինչպես նաև հանցավոր ճանապարհով ձեռք բերված գույքի չափը: Գույքի բռնագրավման չափը չի կարող գերազանցել հանցագործությամբ հասցված վնասի կամ հանցավոր ճանապարհով ձեռք բերված օգուտի չափը:
3. Գույքի բռնագրավումը կարող է նշանակվել շահադիտական դրդումներով կատարված ծանր և առանձնապես ծանր հանցանքների համար սույն օրենսգրքի Հատուկ մասով նախատեսված դեպքերում, բացառությամբ սույն հոդվածի չորրորդ և հինգերորդ, ինչպես նաև 5.1-ին մասերով նախատեսված դեպքերի:
4. Հանցավոր ճանապարհով ստացված գույքի, այդ թվում` հանցավոր ճանապարհով ստացված եկամուտների օրինականացման և սույն օրենսգրքի 190-րդ հոդվածով նախատեսված արարքների կատարման արդյունքում ուղղակի կամ անուղղակի առաջացած կամ ձեռք բերված գույքի, ներառյալ` այդ գույքի օգտագործումից ստացված եկամուտների կամ այլ տեսակի օգուտների, այդ արարքների կատարման համար օգտագործված կամ օգտագործման համար նախատեսված գործիքների, իսկ հանցավոր ճանապարհով ստացված գույքի չհայտնաբերման դեպքում` այդ գույքին համարժեք այլ գույքի բռնագրավումը պարտադիր է: Այդ գույքը ենթակա է բռնագրավման` անկախ դատապարտյալի կամ որևէ երրորդ անձի սեփականությունը հանդիսանալու կամ նրանց կողմից տիրապետելու հանգամանքից: «Եթե նշված հանցակազմերով գործերի դատաքննությամբ հաստատվում է, որ այդ գույքը օրինական տիրապետումից դուրս է եկել հանցագործության կամ օրենքով չթույլատրված այլ գործողությունների հետեւանքով, ապա այն հանձնվում է սեփականատիրոջը, օրինական տիրապետողին կամ նրանց իրավահաջորդներին:»: 

5. Ահաբեկչության ֆինանսավորմանն ուղղված գույքի, այդ թվում` սույն օրենսգրքի 217-րդ հոդվածով նախատեսված արարքների ֆինանսավորման նպատակով օգտագործված կամ օգտագործման համար նախատեսված գույքի, ներառյալ` այդ գույքի օգտագործումից ստացված եկամուտների կամ այլ տեսակի օգուտների, այդ արարքների կատարման համար օգտագործված կամ օգտագործման համար նախատեսված գործիքների, իսկ ահաբեկչության ֆինանսավորմանն ուղղված գույքի չհայտնաբերման դեպքում այդ գույքին համարժեք այլ գույքի բռնագրավումը պարտադիր է: Այդ գույքը ենթակա է բռնագրավման` անկախ դատապարտյալի կամ որևէ երրորդ անձի սեփականությունը հանդիսանալու կամ նրանց կողմից տիրապետելու հանգամանքից:
5.1. Սույն օրենսգրքի 215-րդ հոդվածով նախատեսված մաքսանենգության ճանապարհով Հայաստանի Հանրապետության սահմանով տեղափոխված մաքսանենգության առարկաների, իսկ վերջիններիս բացակայության դեպքում դրանց արժեքի բռնագրավումը պարտադիր է:
6. Բռնագրավման ենթակա չէ դատապարտյալի կամ նրա խնամքի տակ գտնվող անձանց համար անհրաժեշտ գույքն այն ցանկին համապատասխան, որը սահմանված է օրենքով, ինչպես նաև սույն հոդվածի չորրորդ և հինգերորդ մասերով նախատեսված` բարեխիղճ երրորդ անձի գույքը:
7. Սույն հոդվածի իմաստով բարեխիղճ երրորդ անձ է հանդիսանում այն անձը, որը գույքն այլ անձի հանձնելիս չգիտեր և չէր կարող իմանալ, որ այդ գույքն օգտագործվելու է կամ նախատեսվում է օգտագործել հանցավոր նպատակներով, ինչպես նաև այն անձը, որը ձեռք է բերել գույք, բայց չգիտեր և չէր կարող իմանալ, որ այդ գույքը ստացվել է հանցավոր ճանապարհով:
(55-րդ հոդվածը խմբ. 28.11.06 ՀՕ-206-Ն, լրաց. 23.05.11 ՀՕ-143-Ն
